
[bookmark: _Toc155184171][bookmark: _Toc178707798][bookmark: _Toc188443930]Innleiing
Kommunen har lang erfaring med busetjing av flyktningar. Den første oppmoding om busetjing kom i 1988, og i åra fram til i dag har det vore periodar med busetjingar på mellom 10 og 20 personar med unntak av nokre år der kommunen ikkje vart oppmoda om å busetje.  I tillegg har det kome familiesameinte til flyktningar. Dei siste åra har busetjinga av flyktningar i norske kommunar nådd nye høgdar på grunn av fordrivne frå Ukraina med kollektiv beskyttelse. 
Det vart i kommunestyrevedtak K-014/24 vedteke at det skulle lagast ein handlingsplan som syner heilskapen i arbeidet med busetjing, integrering og kvalifisering av flyktningar i kommunen. Arbeidet med integrering av flyktningar er omfattande, skiftande og skjer på tvers av mange einingar i kommunen. Det er difor viktig å sikra at alle involverte tenester er samordna på ein effektiv og føremålstenleg måte. 
Handlingsplanen er oppbygd etter ulike fagområde, med oversikt over utfordringar med tilhøyrande mål og tiltak for 2024 til 2027. Vedlagt til handlingsplanen er det lagt ved konsekvensutgreiingar knytt til busetjing av flyktningar i andre stader enn i og rundt Etne sentrum, og val av målform i vaksenopplæringa, ei skildring av korleis kommunen arbeider med flyktningar, samt definisjonar og nyttige lenkjer. Det vil vera naudsynt med kontinuerleg arbeid og minimum årleg evaluering av handlingsplanen gjennom heile planperioden. Det vil vera naturleg at sentrale føringar vil påverka denne planen. 
[bookmark: _Toc178707799][bookmark: _Toc188443931]Involvering i planarbeidet
Mandat for arbeidet med handlingsplanen er utarbeida og godkjent av strategisk leiargruppe. Planen er utarbeida gjennom arbeidsgrupper for kvart av fagområda. Arbeidsgruppene har bestått av medlemmer av tverrfagleg integreringsteam, samt andre roller/tilsette i kommunen.  Leiar for integreringstenesta har koordinert arbeidet, og rapportert til styringsgruppa for integreringsarbeidet i kommunen.
[bookmark: _Toc155184172][bookmark: _Toc178707800][bookmark: _Toc188443932]Mål og strategiske føringar for arbeidet
Arbeidet med integrering og flyktningar er forankra både globalt gjennom FN sine berekraftsmål,  nasjonalt frå Arbeids- og inkluderingsdepartementet og Integrerings- og mangfaldsdirektoratet og regionalt gjennom Fylkeskommunen.

Automatisk generert beskrivelse]
Mål for busetjing- og integreringsarbeidet i Etne kommune er styrt av mål i kommuneplanen sin samfunnsdel for 2016 - 2026. Etne kommune skal vera ein god kommune å bu i – med satsing på barn og unge, folkehelse og eit godt bumiljø. Planen slår fast at kommunen, så langt det er råd, skal busetja og integrera flyktningar etter førespurnad frå sentrale styresmakter. Alle einingar i kommunen er ansvarlege for allereie busette flyktningar på same måte som dei er ansvarlege for andre innbyggarar i kommunen. Likeverdige tenester handlar ikkje om å behandla alle likt, men om å ta omsyn til at folk er ulike, og å tilpassa tilbodet etter folk sine behov. 
[bookmark: _Toc155184173]Ved busetjing av flyktningar følgjer det med eit integreringstilskot for flyktningar i fem år etter busetjing. Kommune skal ha ei berekraftig økonomistyring som gir handlingsrom. Det er eit overordna mål at integreringstilskotet skal dekka dei gjennomsnittlege utgiftene kommunen har til arbeidet med busetjing og oppfølging av flyktningane i inntil fem år.  	
[bookmark: _Toc178707801][bookmark: _Toc188443933]Fagområde 1: Busetjing 
Integrerings- og mangfaldsdirektoratet (IMDi) kjem kvart år med ei oppmoding til kommunane om busetjing av flyktningar. På bakgrunn av IMDi si oppmoding fattar kommunen vedtak om å busetja eit bestemt tal flyktningar. Hovudansvaret for sjølve busetjinga av flyktningar i kommunen ligg hos integreringstenesta ved NAV Vindafjord-Etne. Ved oppmoding om busetjing vil integreringstenesta finna passande bustad før busetjinga skjer.

	1. Ressursbehov 
Kostnadar knytt til busetjing av flyktningar varierer. Det kan skje endringar som kan føra til at sektorar manglar ressursar og kompetanse for å kunne tilby tenester til nye flyktningar på ein god måte. 
	1. Kommunen skal ha god oversikt over inntekter og utgifter knytt til busetjing av flyktningar, og det blir vurdert behov for endringar ved tertial. 
	1.Kommune-direktøren har fullmakt til å tilpasse drifta med bruk av integreringstilskotet. 
	Einings-leiarar og kommunal-sjefar
	2024-2027

	2. Busetjing i kommunen
Busetjing av flyktningar har fram til nå blitt lagt til Etne sentrum. Vaksenopplæringa og Enge skule har bygd opp erfaring og kompetanse.  
	1. Busetjinga skal leggja til rette for at flyktningane skal kunne leva eit godt, meiningsfullt og sjølvstendig liv.

2. Sørgja for treffsikker busetjing, slik at ein får dekkja behova til den einskilde der dei bur.



	1. Busetjinga av flyktningar vil vera fortrinnsvis i og rundt Etne sentrum, men det er mogleg å vurdere busetjing andre stader i kommunen der det er føremålstenleg. Oppmodingsaka kvart år skal vise kva vurderingar som er gjort. 

2. Dersom busetjinga av flyktningar kjem på eit særs høgare nivå vil det koma ei politisk sak som viser korleis me som kommune kan handtera dette.    
Sjå vedlegg med konsekvensutgreiing. 

	Kommunal-sjefar og integrerings-tenesta
	2024-2027


[bookmark: _Toc155184175]

[bookmark: _Toc188443934]Fagområde 2: Helse
Flyktningar og familiesameinte har same rett til helsetenester som andre innbyggarar i kommunen. Rettane omfattar både somatisk og psykisk helsehjelp frå kommune- og spesialisthelseteneste. 
	[bookmark: _Hlk148601815][image: Forskning med heldekkende fyll]Utfordring

	1. Kompetanse innan migrasjonshelse 
Som tenesteytar knytt til flyktningar er det behov for spissa kompetanse på området. Kulturforskjellar, språk/bruk av tolk, forventningar til helsevesenet er nokre av faktorane som kan gjera det utfordrande å tilby rett helsehjelp til rett tid. 
	1. Auka kompetansen hjå tilsette som kjem i kontakt med flyktningar. 
	1. Arrangera kurs/fagdag ein gong i året der migrasjonshelse er tema. 

	Integrerings-tenesta og helse
	2024-2027


[bookmark: _Toc155184176]
[bookmark: _Toc178707805][bookmark: _Toc188443935]Fagområde 3: Kvalifisering og arbeid for vaksne
Introduksjonsprogrammet er kommunen sitt verkemiddel for å kvalifisera busette flyktningar og deira familiesameinte mellom 18 og 55 år. Integreringstenesta har ansvaret for å koordinera introduksjonsprogrammet, medan vaksenopplæringa tilbyr opplæring i norsk og samfunnskunnskap.  NAV er ein sentral part i arbeidet med å få flyktningar i arbeid. For å lukkast er kommunen avhengig av eit godt samarbeid med lokalt næringsliv. 

	1. Overgang til arbeid og utdanning 
Lågt språknivå, manglande formell eller relevant kompetanse kan vera gjentakande årsaker til at flyktningar kan stå utanfor arbeidslivet.
	1. 60% av deltakarar i introduksjons-programmet skal ha overgang til arbeid eller utdanning (inkludert grunnskule for vaksne) etter avslutta introduksjonsprogram og 80% overgang eitt år etter program.
2. Flyktningar skal ha moglegheita til å i større grad kunne praktisera det norske språket på fritida.
	1. Arrangera jobbmesse ein gong i året. Annakvart år skal møtestad vera i Etne. 
2. Introduksjons-program kan vera aktuelt for deltakarar over 55 år som har moglegheita til å komma i arbeid. 
3. Oppretta eit konsept for «velkomstven» i samarbeid med frivilligsentralen
	Integreringstenesta, NAV, frivilligsentral
	2024-2027

	2. Praksisplassar
Å ha praksisplass i introduksjons-programmet er avgjerande for både språkutvikling og for å få arbeidserfaring frå det norske arbeidslivet. 
	1. Alle deltakarar i introduksjons-programmet som har eit arbeidsretta løp skal ha minimum ein periode med praksis i løpet av programmet. 
	1. Oppretta faste avtalar om språkpraksisplassar i både kommunal sektor og med private bedrifter. 
	Integrerings-tenesta 
	2024-2027

	3. Norskopplæring
Elevane har ulik ståstad og ulike føresetnadar.  Flyktningane kjem til ulike tidspunkt gjennom året og skal starta på norskopplæring innan tre månadar. I Noreg har me to målformer i tillegg til mange forskjellige dialektar, noko som kan gjera det ekstra vanskeleg å læra språket.  
 
	1. Alle elevar skal få opplæring som er tilfredsstillande nok til at dei lærar språket og følgjer lovkrava i integreringslova. 
2. Elevane skal ha kjennskap til begge målformer og få ei opplæring som fokuserer på dialekt i det munnlege språket. 

	1. Vurdera kjøp av digitale kurs på nokre nivå dersom det ikkje er nok elevar til å tilby fysisk opplæring. 
2. Vaksenopplæringa må tilpassast budsjettet som ligg til grunn, og ta omsyn til endringar i elevtalet.  3. Endre til nynorsk som målform i vaksenopplæringa, men sikra elevane kjennskap til bokmål. Sjå vedlegg med konsekvensutgreiing knytt til dette. 
	Vaksenopplæringa
	2024-2027



[bookmark: _Toc178707807][bookmark: _Toc188443936]Fagområde 4: Barnehage og skule 
Barn i grunnskulealder har rett til å starta på grunnskule snarast mogleg etter busetjing. Dei blir tatt inn ved skulekrinsen dei høyrer til. Det er opplæringslova som fastset retten til opplæring for alle barn i Noreg. Barn i barnehagealder startar opp så snart det er ledig kapasitet, også utanfor ordinært barnehageopptak. 

	1. Kartlegging i barnehage 
I kartlegging av nye barn kjem gjerne ikkje all informasjon fram, og ulike utfordringar knytt til flukt og traume kjem fram på eit seinare tidspunkt. 
	1. Kommunen skal sikra god informasjon og kartlegging for å trygga barn og føresette i oppstarten.
2. Tilsette i barnehage skal ha tilstrekkeleg kompetanse. 
	1. Nytta ressursteam og familieteam til rettleiing av tilsette og familiar i konkrete saker. 
2. Tilsette skal opparbeide seg meir kunnskap om barn og traume. 
	Barnehage
	2024-2027

	2. Bemanning i skule
Det er utfordrande å tak i kvaliserte lærarar som kan tilby opplæring til minoritetsspråklege elevar den første tida etter oppstart i skulen. 

	1. Alle elevar skal få tilpassa opplæring etter sine behov. 
	1. Kompetanseplan for skulen skal synleggjera status og behov for kompetanse.
	Skule
	2024-2027


[bookmark: _Toc155184178]
[bookmark: _Toc178707809][bookmark: _Toc188443937]Fagområde 5: Familie og oppvekst
Familiar med flyktningbakgrunn har tilgang til dei same tenestene som andre i kommunen. Helsestasjon står for eit lågterskeltilbod, medan det kan søkast om rettleiing frå familieteam ved behov. Barnevernstenesta skal fremja ein trygg barndom og gode oppvekstvilkår for barn og ungdom. 

	1. ICDP-kurs
Foreldrerettleiing er obligatorisk for deltakarar i introduksjonsprogrammet som har barn. Kommunen nyttar ICDP som kurspakke og har sertifiserte kurshaldarar i integreringstenesta. Kommunen buset flyktningar med forskjellige språk, som har behov for kurs på ulike tidspunkt. Det er difor utfordrande å sikra at alle får det kurstilbodet dei har rett på. 
	1. Alle som har rett og plikt til foreldrerettleiing i introduksjonsprogrammet skal ha gjennomført dette i løpet av programtida. 
2. Kommunen skal ha sertifiserte kurshaldarar.  
	1. Ved busetjing av fleire barnefamiliar; sertifisera til ICDP-rettleiar i helse som er tilsett i Etne kommune. Viss mogleg med språkkompetanse på aktuelle språk. 
2. Ved kapasitet tilby ICDP-kurs til tidlegare busetja flyktningar og andre med behov.

	Integrerings-tenesta, helsestasjon og eventuelt andre tenester
	2024-2027



[bookmark: _Toc178707811][bookmark: _Toc188443938]Fagområde 6: Fritid og samfunnsdeltaking
For å lukkast med integrering er deltaking og inkludering i lokalsamfunnet viktig. 

	1. Valdeltaking
Valdeltakinga er ofte lågare i innvandrarbefolkninga samanlikna med befolkninga elles. 
	1. Fleire med innvandrarbakgrunn skal nytta stemmeretten sin ved stortingsvalet i 2025 og kommunevalet i 2027. 
	1. Arrangera valkurs for nye veljarar i 2025 og 2027. 


	Integrerings-tenesta og folkevalde
	2025-2027

	2. Deltaking i aktivitet på fritida
Det er ei utfordring å nå ut med informasjon slik at flyktningar deltek og held fram på fritidstilboda som er i kommunen. Det kan handla om kulturelle forskjellar når det kjem til kor organisert samfunnet er, og eit behov for å skapa forståing for innhaldet i aktiviteten. 

	1. Alle flyktningar skal kjenna til og kunne delta på fritidsaktivitetar dersom dei ynskjer det.
2. Kommunen skal inneha kunnskap om kva interesser innbyggarar med flyktningbakgrunn har når det gjeld fritid.
3.Flyktningar skal kjenne til forventningar og forpliktingar som følgjer med ved deltaking i fritidsaktivitetar. 
	1. Utarbeida enkle informasjonsbrosjyrar om tilbod i Etne kommune.
2. Invitera til eit informasjonsmøte hos frivilligsentralen for å kartlegga ynskjer i flyktninggruppa når det gjeld aktivitet og tilbod. 
3. Arrangera opne møte for lokalbefolkninga, lag og organisasjonar med fokus på integrering og flyktningar. 
4. Skapa eit tettare samarbeid mellom integreringstenesta og ulike lag og organisasjonar.
	Integrerings-tenesta og frivillig-sentralen
	2024-2027

	4. Velkomstven
	1. Etne kommune skal ha eit organisert opplegg som koplar einskilde flyktningar eller familiar saman med andre innbyggarar i kommunen
	1. Utvikla eit lokalt tilbod liknande flyktningguide.
2. Søkja midlar til prosjektet ved behov. 
	Frivilligsentralen og integrerings-tenesta
	2024-2027


[bookmark: _Toc178707813][bookmark: _Toc188443939]Fagområde 7: Tverrfagleg samarbeid
For å lukkast med busetjing og integrering av flyktningar er det viktig at heile kommunen bidrar. Kommunen har eit tverrfagleg integreringsteam med representantar frå ulike einingar og frivilligsentralen. Kommunen har og ei ressursgruppe for integrering med representantar frå kommunen, folkevalde og næringslivet. For heile kommunen legg bli Z-modellen grunnlaget for den samanhengande innsatsen i og mellom tenester retta mot gravide, barn, unge og familiar som det er knytt ei bekymring til. 

	Kompetanse 
Arbeid med flyktningar og integrering er eit stort og komplisert fagfelt. Å sikra god deling av kompetanse og samhandling er avgjerande for eit godt tenestetilbod.
	1. Alle som i sitt arbeid kjem i kontakt med flyktningar skal ha grunnleggande kompetanse om flyktningar og integrering. 
	1. Inkludera relevant informasjon om flyktningar i opplæringsplanar i alle relevante einingar.
 
	Einingsleiarar
	2025-2027



[bookmark: _Toc178707815][bookmark: _Toc188443940]Fagområde 8: Kommunikasjon og bruk av tolk
Som offentleg tenesteytar skal ein informera og rettleia personar med ulike språknivå og sikra at kommunikasjonen er forsvarleg. 

	1. Bruk av tolk
Å bruka tolk krev ressursar, kompetanse og rutinar. Dette kan vera nytt for fleire einingar som ikkje har tatt imot flyktningar eller andre framandspråklege tidlegare. 
	1. Utvikla ein felles mal for tolkerutinar som gjeld for heile kommunen i tråd med tolkelova.

	1. Informasjon og opplæring i korleis nyttar rutinen for bruk av tolk. 
2. Kommunen skal ha rutinar for bruk av tolk. 
3. Alle einingar gjennomgår sine rutinar/opprettar rutinar etter tolkelova § 9. 
	Kommunalsjefar
Integreringstenesta
	2024-2025



[bookmark: _Toc178707817][bookmark: _Toc155184183][bookmark: _Toc188443941]Fagområde 9: Rasisme og diskriminering
Rasisme og diskriminering er eit utbreidd samfunnsproblem. Nasjonale undersøkingar viser at innvandrarar opplev diskriminering på fleire samfunnsområde i Noreg. Som kommune må ein arbeida for å førebygga at rasisme og diskriminering på lokalt nivå. 

	Diskriminering i bustadmarknaden. 
Det er ein utfordring at utleigarar ofte vil leige ut til nokre særskilde nasjonalitetar når integreringstenesta skal framskaffa bustadar. 
	1. Kommunen skal ikkje bidra til diskriminering på bustadmarknaden.
	1. Det vil bli gitt tydeleg informasjon til huseigarar frå kommunen om at dei ikkje kan velja kven som blir busett i utleigebustaden.
2. Integreringstenesta skal sørgja for god oppfølging i bustaden slik at det opplevast trygt for både utleigar og leigetakar. 
	Integreringstenesta
	2024-2027


[bookmark: _Toc155184186]


[bookmark: _Toc188443942]Vedlegg 1: Konsekvensutgreiing for busetjing av flyktningar (20.01.2025)
For å vurdera kor det skal busetjast flyktningar er det viktig å gjera ei konsekvensutgreiing. Busetjinga har til nå vore sentralt rundt sentrum i Etne, i nærleik av Enge skule og vaksenopplæringa. I denne konsekvensutgreiinga vil det vera snakk om busetjing i Skånevik. 
Skal det busetjast flyktningar i Skånevik må det vurderast kva konsekvensar dette kan få for kommunen. Desse kan vera praktiske og innebera ein kostnad for kommunen. Denne vurderinga er gjort av integreringstenesta og styringsgruppa for integrering, med innspel frå ulike medlem av tverrfagleg integreringsteam. 
Kommunar i Noreg får årleg ei oppmoding om å busetje eit tal flyktningar, men det er ingen garanti for at alle kommunar får ei oppmoding kvart år. Ved ei oppmoding får ikkje kommunen vita kven som skal busetjast, om dette er barnefamiliar, par eller einslege flyktningar. Me veit heller ikkje kva land flyktningane kjem frå. Dei siste åra har dei aller fleste flyktningane kome frå Ukraina og det har kome flest vaksne. Nasjonale busetjingstal viser at det nå er ein større del eldre flyktningar og flyktningar med helseproblem som skal busetjast i tida framover. 
For å vurdera busetjinga er det undersøkt ulike forhald i kommunen som er avgjerande for å lukkast med busetjingsarbeidet: 
1. Bustadar: Ein elementær føresetnad for å kunne busetja flyktningar i kommunen er at det er ledige utleigebustadar. I løpet av dei to siste åra har kommunen hatt kontakt med fleire huseigarar i heile kommunen som ynskjer å leige ut til flyktningar, men som kommunen har takka nei til, då det ikkje skal busetjast fleire i inneverande år. Ut i frå nåverande bilete av bustadmarknaden vil det vera mogleg å finne bustadar både i Skånevik og nærleiken av Etne sentrum. 

Når det gjeld dette punktet er det ikkje argument som tilseier at det ikkje skal busetjast flyktningar i Skånevik. 

2. Introduksjonsprogram, norskopplæring og arbeid: Vaksne flyktningar deltek i kommunen sitt introduksjonsprogram. Programrådgivar ved integreringstenesta som har ansvar for koordinering av programmet har kontorplass i Ølen. Ein stor del av introduksjonsprogrammet er norskopplæring. Norskopplæringa i kommunen er lagt til vaksenopplæringa ved Enge skule. Vaksenopplæringa har blitt bygd opp, bygd ned, og er nå igjen bygd opp for å ta i vare vedtaket om å ta i mot flyktningar. Kompetanse og erfaring er bygd opp. Vaksenopplæringa på Enge skule er ikkje stor, og det er pr. januar 2025 - 2, 48 årsverk i eininga. Dei som jobbar vaksenopplæringa har kombinasjonsstillingar der dei også er lærarar i grunnskulen. 

Det vil vera praktisk mogleg for flyktningar som ikkje skal levera barn i barnehage eller SFO, å ta bussen frå Skånevik til Etne sentrum for å delta på norskopplæring. Bussen går frå Skånevik 06.40, og tilbake frå Etne sentrum 14.40. Det vil innebera noko ventetid både før og etter skulen. Skal ein setja opp ekstra skyss, vil dette ha ein kostnad på omlag 1800 kroner per tur.  Det kan vurderast å oppretta eigne kurs for desse elevane ved Skånevik skule, men det vil føre til auka ressursbruk for vaksenopplæringa (1 mill per årsverk). Det vil og vera eit spørsmål om dette er noko som skal organiserast under Enge skule si vaksenopplæring eller vera under Skånevik skule som ein eigen vaksenopplæring. Enge skule har bygd kompetanse på fagfeltet, og det vil vera uheldig å byggja ned drifta igjen. 
I tillegg til norskopplæring inneheld gjerne introduksjonsprogrammet praksis på ein arbeidsplass. Å finne praksisplassar i Skånevik ser me på som godt mogleg å få til. 

Andre tiltak i introduksjonsprogrammet er foreldrerettleiing og andre «introkurs». Desse blir gjerne organisert av integreringstenesta, og er difor felles for Vindafjord og Etne. Det vil bli utfordrande å ha felles opplegg på tvers av kommunane, dersom nokon har reiseveg frå Skånevik. 

For nokre deltakarar er det aktuelt å gå på grunnskule for vaksne eller på vidaregåande skule. Ved nåverande organisering blir grunnskule for vaksne kjøpt av Tysvær opplæringssenter. Å reise på dette frå Skånevik vil vera vanskeleg på grunn av bussruter. Dersom det er busette i Skånevik som har behov for denne type opplæring vil det bli meir aktuelt å vurdera kjøp av plass ved Stord vaksenopplæring. Det må opprettast kontakt med Stord kommune. Det me har høyrt om Stord kommune og vaksenopplæringa der, er at det er ulik målform frå vår kommune, og press på tenestene der. Vidaregåande utdanning for minoritetsspråklege er ei utfordring uansett kor i Etne kommune ein bur, og det kan truleg vera enklare med skulegang på Stord for dei som bur i Skånevik enn for dei som bur i Etne sentrum. Det er på nåverande tidspunkt ikkje oppretta kontakt med andre vaksenopplæringar eller vidaregåande skuler for å undersøka kapasitet. 

Når det gjeld dette punktet er det fleire argument som tilseier at det er meir praktisk å busetja flyktningar nær Etne sentrum for deltaking i introduksjonsprogrammet og norskopplæringa. 

3. Barnehage og skule: Ei stor praktisk hindring for å busetja flyktningar i Skånevik er at bussruta til Etne sentrum og opningstider i barnehage og SFO ikkje samstemmer. Dette med utgangspunkt i at føresette skal rekkja å levera i barnehage/SFO, for deretter å ta buss til vaksenopplæringa i Etne sentrum. Det vil vera utfordrande å ta seg tilbake til Skånevik om ein skal tilbake for å td. henta sjuke born i barnehage- og skuletida. 
Opningstider i barnehage og SFO: 07.00-16.30. Bussen går frå Skånevik kai klokka 06.40 og 09.05. Ved henting er det i utgangspunktet ikkje eit problem, då dei kan ta buss tilbake frå Etne sentrum som er i Skånevik 15.30, og eventuelt 16.19 (denne kun skuledagar). 
Ulike alternativ for å løyse dette:
Alternativ 1: Barnehage og SFO må endre opningstid til klokka 06.30.
Alternativ 2: Vaksenopplæringa må tilby norskopplæring i Skånevik. 
Alternativ 3: Vaksenopplæringa må tilpassa norskopplæringa etter bussruta. Til dømes klokka 10.00-15.15. 
Alternativ 4: Kommunen må finansiera skulebuss om morgonen til elevar ved vaksenopplæringa.
Alternativ 5: Familiar med barn blir ikkje busett i Skånevik. 
Alternativ 1 til 4 vil medføra ein ekstra kostnad for kommunen. Tilskotet som kommunen mottek for flyktningar vil ikkje vera stort nok til å dekke desse kostnadane. 
Når det gjeld kompetanse og erfaring med å ta i mot elevar med flyktningbakgrunn, er det Enge skule som har denne erfaringa frå før. Skånevik skule har erfaring med minoritetsspråklege elevar. 
Det skal i tillegg merkast at det er svært uvisst kor mange barn som kjem til å bli busett kvart år. Dei siste åra har omtrent 20% av dei som har fått opphald i Noreg vore barn mellom 0 og 18 år. Korleis situasjonen vil sjå ut i Etne kommune dei neste åra er det vanskeleg å seia noko om. 
Når det gjeld dette punktet er det fleire argument som tilseier at det er meir praktisk å busetje flyktningar nær Etne sentrum då det vil innebera ei stor kostnadsauke for å løysa utfordringane knytt til opningstider og transport.  

4. Integreringstenesta/NAV: Integreringstenesta er den tenesta som har tettast kontakt med flyktningane den første tida. Dette inneber klargjering av bustad, ein del heimebesøk, følging til ulike avtalar og liknande. Ved busetjing i Skånevik vil det føra til auka køyretid for tilsette. Integreringstenesta har kontor i Ølen, noko som fører til 40 minutt køyretid for å komma til Skånevik, samanlikna med 15 minutt til Etne sentrum. Dette igjen kan føra til behov for ekstra ressursar då det går vekk tid til meir køyring i arbeidstida og det kan bli meir krevjande å organisere tenester.  

Når det gjeld dette punktet er det fleire argument som tilseier at det er meir praktisk å busetja flyktningar nær Etne sentrum. 

5. Helsetenester: Flyktningar kan vera personar med store hjelpebehov. Den siste tida har det kome fleire med ulike helseutfordringar, spesielt kroniske sjukdomar. Dei neste åra er det venta at det er fleire i denne kategorien, samt eldre, som skal busetjast. Det er difor viktig å ha tilbod om tenester til desse. Det er felles legekontor for Skånevik og Etne, så tilgangen til fastlege vil vera lik uavhengig kor du bur. Både helsestasjon og psykisk helse har kontor i Skånevik ved behov. 

Når det gjeld dette punktet er det ikkje argument som tilseier at det ikkje skal busetjast flyktningar i Skånevik. 

6. Fritid: Det er mange ulike fritidstilbod i Skånevik. Det er likevel verdt å merka seg at det vil vera utfordrande å delta på fritidsaktivitet andre stadar på grunn av avgrensa kollektiv transport på ettermiddag og kveldstid. 

Når det gjeld dette punktet er det delvis gode argument som tilseier at det ikkje skal busetjast flyktningar i Skånevik. 

Konklusjon
Det er fleire argument som talar i mot å busetja flyktningar i Skånevik, enn argument som talar for. Så lenge det er kapasitet med tanke på bustadar og tenestetilbod nær Etne sentrum vil dette vera det mest kostnadseffektive og stabile for kommunen å busetja flyktningar nær Etne sentrum. Dersom det skal busetjast eit betydeleg høgare tal på flyktningar enn talet ein har busett dei siste åra (10-20 flyktningar) vil det bli meir aktuelt å busetja i Skånevik, då det vil vera naudsynt å ta i bruk ein større del av bustadmarknaden. Det vil likevel vera ei utfordring med minoritetsspråkleg opplæring for elevar og å nytta kompetanse og erfaring frå vaksenopplæringa ved Enge skule. Fordelen ved å ha ei større eining dett vekk, og ein får to mindre einingar. 


[bookmark: _Toc178707819][bookmark: _Toc188443943]Vedlegg 2: Konsekvensutgreiing for val av målform i vaksenopplæringa 
Målforma ein nyttar på vaksenopplæringa i Etne er i dag på bokmål. Det er fordelar og ulemper med opplæring på både nynorsk og bokmål. Målet for opplæringa er at deltakarane tidleg skal integrerast i det norske samfunnet og blir økonomisk sjølvstendige, få gode norskkunnskapar, kunnskap om norsk samfunnsliv, formelle kvalifikasjonar og ei varig tilknyting til arbeidslivet. Faget skal bidra til at dei lærer språket dei treng for å ta del i det norske samfunnet, skapa seg gode liv og bidra med sine ressursar (henta frå Forskrift om norsk med samfunnskunnskap for voksne innvandrere).

Målforma i Etne kommune er nynorsk og med det til grunn er det rimeleg å tenkja at ein bør gå frå bokmål til nynorsk også i vaksenopplæringa. Deltakarane i vaksenopplæringa møter skriftleg kommunikasjon frå kommunen på nynorsk i mange samanhengar. Etnedialekta ligg også nærast nynorsk. Det er også målforma barna deira møter i barnehage og skule. Samstundes veit me at det i større grad er bokmål som blir nytta på mange av arbeidsplassane der deltakarane skal i arbeid seinare. Fleire av dei som blir busette i Etne kommune vil truleg busetja seg andre stader på sikt. Det er heller ikkje alle bedrifter i distriktet som nyttar nynorsk som skriftspråk. Mykje av språket ein høyrer og les i ulike medium er bokmål. Ein del av flyktningane som blir busett har starta på norskopplæring på bokmål mottatt på førehand, samt at dei nyttar appar og nettressursar som og er på bokmål for å læra norsk. 

Det er ikkje ein rett fram å seia kva målform som er mest nyttig på sikt for deltakarane hjå oss. I vaksenopplæringa vil ein måtte ha fokus på at Noreg er eit land med to målformer og alle treng noko kompetanse på å lesa tekst på begge målformer. Uansett kva me vel, må me måtte ha fokus på dialekt, bokmålsord og nynorskord.

Kommunane rundt oss har ulike løysingar. Vindafjord kommune har gått over til nynorsk og er nøgde med det. Stord kommune har også nynorsk. Sveio kommune har bokmål. I Bømlo kommune kan deltakarane velja og dei fleste vel bokmål. Vaksenopplæringa i Tysvær der me kjøper tenester for grunnskule hjå i dag har bokmål og det same har Haugesund. 
Dersom det skulle bli eit byte av målform til nynorsk er det nokre praktiske omsyn ein må ta. Me kan ikkje byte målform midt i eit opplæringsløp. Eit eventuelt byte må skje i samband med oppstart av ei ny gruppe med deltakarar. Me har i dag nokre deltakarar som har vedtak om opplæring fram til 2026. Me har og deltakarar på kveldskurs som ofte går over lengre periodar enn deltakarane på dagtid. Nye deltakarar som kjem til kommunen får plass i dei gruppene me har med mindre me aukar ressursen til undervisning og legg opp til parallelle grupper. Det er lite hensiktsmessig å driva opplæring på to ulike målformer samtidig, så det vil vera naudsynt med auka ressurs for å driva opplæring parallelt på nynorsk og bokmål i ein periode dersom ein byter målform. Me forsøkjer å organisera opplæringa slik at fleire har felles oppstart om mogleg, men me har ingen kontroll over kva tid nye deltakarar blir busette i kommunen.
Fleire av kommunane rundt oss svarar at det er vanskeleg å skaffa aktuelle læreverk på nynorsk og at det tar lang tid før nye bøker kjem på nynorsk og at somme berre blir gitt ut på bokmål. Me har sett på læreverka me nyttar i dag. Somme finst både på nynorsk og bokmål (Ny i Norge og Hei!), medan andre berre finst på bokmål per i dag (Stein på stein). Den digitale ressursen me nyttar mest (Basar) er på bokmål. Digitale ressursar finst det generelt framleis mest av på bokmål. Ved byte av målform vil ein måtte kjøpa inn nye læreverk til bruk i undervisninga og ein del støttemateriell (mellom anna Praktisk norsk og Norsk grammatikk) til lærarane. 
Det er lite forsking på målform i norskopplæring for innvandrarar. Fondevik og Osdal (2019) har sett på nokre spørjeundersøkingar og intervju på dette feltet, men finn ingen tydelege resultat som syner at den eine målforma gir betre språklæring enn den andre. Det er argument for og i mot begge målformer, og sprikande erfaring med kva både lærarar og elevar synes er best. 
	Argument for bokmål
	Argument for nynorsk

	Skulen har læremateriell frå før
	Barn lærar nynorsk

	Grunnskulen i Tysvær nyttar bokmål
	Dialekta ligg nærare nynorsk

	Høgare utdanning er for det meste på bokmål
	Kommunen er nynorskkommune

	Mange flyttar til byar med bokmål
	Likt som Vindafjord

	Media blir dominert av bokmål
	Ein del lokale (spesielt kommunale) arbeidsplassar nyttar nynorsk

	Omsettingsappar fungerer best på bokmål
	Meir aksept blant lokalbefolkninga, som ikkje vil knote på bokmål

	Bedrifter generelt nyttar oftast bokmål
	

	Ein del har starta med bokmålsopplæring før busetjing
	




Konklusjon
Det viktigaste frå deltakarane sitt perspektiv vil vera kva dei har mest nytte av nå og i åra som kjem. Når me summerer opp argumenta trur me at det kan vera ein fordel for eit fleirtal om me held fram med opplæring på bokmål fordi me trur at fleire vil ha bruk for det i arbeidslivet i åra som kjem. Eit fokus på dialekt og noko opplæring i nynorsk vil uansett måtte ha ein sentral plass i opplæringa.



[bookmark: _Toc155184187][bookmark: _Toc178707820][bookmark: _Toc188443944]Vedlegg 3: Definisjonar
I denne handlingsplanen er følgjande definisjonar lagt til grunn. Definisjonane er henta frå SNL, UDI om IMDi sine nettsider.  
Alternativ mottaksplass
Alternativ mottaksplass er ei ordning for asylsøkarar og andre personar som har rett til å bu i asylmottak, men som ynskjer å bu privat. Ordninga inneberer at ein kommune tar seg ansvaret for å gi eit butilbod og til å følgje opp personen. Det er frivillig for kommunen å ta imot ein person på alternativ mottaksplass. 

Asylsøkjar 
Ein person blir kalla asylsøkjar når han eller ho har søkt om vern (asyl) i Noreg og ikkje har fått søknaden sin endeleg avgjord. Ein person er berre asylsøkjar frå han eller ho har meldt seg for politiet i Noreg og søkt om vern (asyl), og fram til UDI eller UNE har behandla søknaden og fatta eit endeleg vedtak.
Når asylsøkjarar har fått endeleg svar på søknadene sine, blir dei ikkje lenger kalla asylsøkjarar. Dersom dei får positivt svar på søknaden, får dei opphaldsløyve som flyktning eller på humanitært grunnlag. Dersom dei får endeleg avslag på søknaden frå UDI eller UNE, må dei reise ut av Noreg.

Avtalt sjølvbusetjing
Denne ordninga går ut på at flyktningar som ikkje har fått tildelt ein busetjingskommune finn seg bustad sjølv. Flyktningar som finn bustad på eigenhand må ta kontakt med kommunen for å avklara om han eller ho kan bli busett. Det er opp til kommunen å avgjere om personar kan sjølvbusettast eller ikkje. Viss kommunen kan ta imot flyktningen, må kommunen avtale dette med IMDi og kommunen kan  godkjenna husleigekontrakten.

Busett flyktning
Ein flyktning er busett når han eller ho kjem til kommunen som har vedtatt å busetja han eller ho. 

Familieinnvandring
Ein person kan søkje om familieinnvandring dersom han eller ho har nær familie i Noreg. For å få familieinnvandringsløyve må alle krava i regelverket vere oppfylte. Det er ulike krav og reglar som gjeld, avhengig av kva for familiemedlem personen søkjer om familiesameining med. 
Dei som søkjer om familieinnvandring er vanlegvis ektefelle eller barn av ein som allereie bur i Noreg. Andre døme er foreldre som har barn i Noreg, dei som skal gifte seg med ein person i Noreg eller er heilsøsken.

Flyktning
Ein person vil få opphaldsløyve som flyktning i Noreg dersom han eller ho har ei godt grunngitt frykt for forfølging på grunn av etnisitet, avstamming, hudfarge, religion, nasjonalitet, medlemskap i ei spesiell sosial gruppe eller på grunn av politisk standpunkt, eller står i reell fare for å bli utsett for dødsstraff, tortur eller anna umenneskeleg eller nedverdigande behandling eller straff dersom han eller ho må reise tilbake til heimlandet.
Ein flyktning kan bli busett i kommunen etter å kome til Noreg for å søke asyl og deretter fått opphaldsløyve eller som overføringsflyktning gjennom FNs Høgkommissær for flyktningar (UNHCR).  


Innvandrar
Ein person blir rekna som innvandrar når han eller ho flyttar til eit anna land med sikte på å busetja seg der. I offentleg statistikk er innvandrarar definert som personar som er født i utlandet av to utanlandskfødde foreldre og som på eit tidspunkt har innvandra til Noreg. Dersom innvandrarar får barn i Noreg blir barna definert som norskfødde med to innvandrarforeldre. 
Både flyktningar, asylsøkarar, arbeidsinnvandrarar, familieinnvandrarar og utdanningsinnvandrarar blir rekna som innvandrarar dersom dei flytter inn i landet. 
Integreringstilskot
Når ein kommune buset flyktningar følgjer det med eit integreringstilskot. Integreringstilskotet skal dekka kommunen sine gjennomsnittlege meirutgifter til busetjing og integrering av flyktningar. Det skal bidra til at flyktningane snarast mogleg kan forsørgja seg sjølv og ta del i samfunnet. Alle kommunar som tar i mot flyktningar får tilskot etter same satsstruktur og nivå. Satsane er styrt av kva år personen vart busett. Tilskotet blir som hovudregel utbetalt i 5 år. Satsane for integreringstilskotet blir fastsett årleg i statsbudsjettet. Kommunen kan søka om ekstra tilskot for einslege mindreårige flyktningar og flyktningar med nedsett funksjonsevne og/eller åtferdsvanskar. 

Kollektiv beskyttelse
Ein person kan få opphaldsløyve i Noreg etter utlendingslova § 34 Kollektiv beskyttelse i en massefluktsituasjon, i situasjonar der regjeringa har avgjort at det føreligg ei massefluktsituasjon. Opphaldsløyve etter utlendingslova § 34 blir gitt for eitt år om gongen og kan fornyast eller forlengast i inntil 3 år.


[bookmark: _Toc178707821][bookmark: _Toc188443945]Vedlegg 4: Slik arbeider me med busetjing, integrering og kvalifisering av flyktningar i Etne kommune
[bookmark: _Toc155184174]
Fagområde 1: Busetjing 
Oppmoding om busetjing
Integrerings- og mangfaldsdirektoratet (IMDi) kjem kvart år med ei oppmoding til kommunane om busetjing av flyktningar. Fylkeskommunane og KS medverkar i vurderinga av kor mange flyktningar som skal busetjast i den einskilde kommune. Flyktningane blir fordelt til kommunane etter kriterium sett av Nasjonalt utval for mottak og busetjing av flyktningar. Kor mange flyktningar IMDi ber kommunen om å busetja er avhengig av talet på flyktningar i asylmottak som ventar på å bli busett, talet på asylsøkarar som får opphald i Noreg og Stortinget si avgjersle på kor mange overføringsflyktningar Noreg skal ta i mot. Etter at kommunen har motteke oppmodinga blir det utarbeida ei politisk sak av kommuneadministrasjonen som skal avgjerast av kommunestyret. På bakgrunn av IMDi si oppmoding fattar kommunen vedtak om å busetja eit bestemt tal flyktningar.
Oppmodinga frå IMDi skil ikkje mellom busetjing frå asylmottak eller overføringsflyktningar, og den skil ikkje på nasjonalitet. Dersom kommunen blir bedt om å ta i mot einslege mindreårige flyktningar blir dette spesifisert. Etne kommune godtek avtalt sjølvbusetting, og desse inngår i oppmodingstalet. Familiemedlem som får familieinnvandringsløyve blir ikkje busett gjennom IMDi og inngår ikkje i oppmodingstalet. 

Busettingsarbeidet
Hovudansvaret for sjølve busetjinga av flyktningar i Etne kommune ligg hos integreringstenesta ved NAV Vindafjord-Etne. Ved oppmoding om busetjing vil integreringstenesta finna passande bustad før busetjinga skjer. Som hovudregel blir private bustadar nytta. Det er avgjerande å finna bustadar med praktisk lokasjon slik at flyktningane kan leva sjølvstendige liv. Kommunen leiger inn bustad i påvente av busetjing, og formidlar så leigekontrakt mellom nybusett og huseigar ved innflytting. Dersom det på førehand kjem fram at det skal busetjast personar med store hjelpebehov eller andre utfordringar kan det bli søkt om kommunal bustad. Ved busetjing av flyktningar i kommunen vil integreringstenesta på førehand kjøpa inn det mest naudsynte av møblar og utstyr til bustaden, klede og noko mat. Det som blir kjøpt inn blir flyktningen sitt og kan takast med ved ei eventuell flytting. 

Fagområde 2: Helse
Flyktningar og familiesameinte har same rett til helsetenester som andre innbyggarar i kommunen. Rettane omfattar både somatisk og psykisk helsehjelp frå kommune- og spesialisthelseteneste. Det vert tildelt fastlege etter busetjing. Ved venteliste for å få fastlege vil flyktningar kunne nytte legevakt til akutt helsehjelp. Ved behov blir det oppretta ansvarsgruppe og/eller individuell plan ved samansette helseutfordringar.   

Førstegongsundersøking
Ved busetjing skal flyktningane og familiesameinte gjennom ei førstegongshelseundersøking. Denne blir utført av helsestasjon i samråd med lege. Førstegongsundersøkinga inneheld mellom anna tuberkuloseundersøking og vaksinekartlegging. I tillegg blir det gjort opp status på allmenn helsetilstand. Den obligatoriske tuberkuloseundersøkinga omfattar alle asylsøkarar og flyktningar, og andre nykomne som kjem frå land med høg førekomst av tuberkulose. 
Helsedirektoratet tilrår at kommunane tilbyr ei helseundersøking til alle flyktningar og familiesameinte for å kartlegga helsetilstand og eventuelle behov for psykisk og/eller somatisk oppfølging tre månadar etter tilkomst til landet. Helsedirektoratet har utarbeida eit skjema for helseundersøking som vert nytta som hjelpemiddel. Helseundersøkinga kan utførast av lege, sjukepleiar eller helsesjukepleiar. Både barn og vaksne får tilbod om vaksiner. Helsepersonell sørger for tilrettelagt informasjon om rett til helsehjelp, helsetenestene og korleis ein går fram for å få hjelp ved sjukdom.

Psykisk helse
Flyktningar kan ha alvorlege psykiske helseproblem ved busetjing i kommunen. Noko kjem tidleg fram, medan andre utfordringar ikkje kjem fram før seinare. Flyktningar kan ha vanskelege opplevingar og traume med seg. Posttraumatisk stress-syndrom (PTSD), angst og depresjon førekjem hyppig i denne gruppa. Ved behov for oppfølging på grunn av psykiske utfordringar blir psykisk helseteneste i kommunen kopla på. Personar kan sjølv søka om tenester eller bli tilvist av andre kommunale einingar. Personar som visar teikn til meir alvorleg psykisk sjukdom blir tilvist til DPS/BUP for snarleg konsultasjon. Det blir jobba aktivt med å bryte ned tabu og vegring for å snakka om psykisk helse.

Tannhelse
Fylkeskommunen har ansvar for den offentlege tannhelsetenesta, som gjeld personar opp til 24 år. Vaksne får i tannlegebehandling ved tannlegeklinikkar som har ledig kapasitet. Ved busetjing hjelper integreringstenesta flyktningen å bestilla seg time hos tannlegen, og første undersøking blir dekka av kommunen.  

Fagområde 3: Kvalifisering og arbeid for vaksne 
Introduksjonsprogram 
Introduksjonsprogrammet er kommunen sitt verkemiddel for å kvalifisera busette flyktningar og deira familiesameinte mellom 18 og 55 år. Kommunen kan og tilby introduksjonsprogram for flyktningar mellom 55 og 67 år. Introduksjonsprogrammet er eit kommunalt tilbod og er styrt av integreringslova. Formålet er å styrka nybusette innvandrarar si moglegheit for deltaking i yrkes- og samfunnsliv, og deira økonomiske sjølvstende. Kommunen vurderer om personen er i målgruppa for ordninga og fattar eit vedtak om tildeling av program. Introduksjonsprogrammet skal bestå av opplæring i norsk og samfunnskunnskap og arbeids- eller utdanningsretta tiltak. Det skal og innehalda foreldrerettleiing og livsmeistring i eit nytt land. Opplæring og tiltak skal skildrast og bli grunna i ein integreringsplan som er tilpassa den einskilde deltakar. Programrådgivar ved integreringstenesta har hovudansvaret for koordinering av programmet. Deltakarar i introduksjonsprogrammet har rett på introduksjonsstønad. 

Kommunal vaksenopplæring
Vaksenopplæringa tilbyr opplæring i norsk og samfunnskunnskap for busette flyktningar og andre vaksne innvandrarar, samt grunnskuleopplæring for vaksne. Norskopplæringa er på nåverande tidspunkt på bokmål. Vaksenopplæringa har tilbod om inntil 22 timar opplæring i veka. Opplæringslova §4A-1 og 4A-2 gir  vaksne rett til opplæring i grunnskule. Vaksenopplæringa i Etne kjøper grunnskule for vaksne ved Tysvær opplæringssenter.


Vidaregåande opplæring
Vidaregåande skule er eit fylkeskommunalt ansvar. Etter integreringslova er det fylkeskommunen som er ansvarleg for opplæring i norsk og samfunnskunnskap for introduksjonsdeltakarar som deltek på vidaregåande opplæring. Fylkeskommunen er ansvarlege for innføringskurs i norsk språkopplæring for unge mellom 16 og 24 år. 

NAV
Integreringstenesta er ein del av NAV Vindafjord-Etne. Det føreligg ein samarbeidsavtale for organisering av introduksjonsprogrammet mellom NAV og kommunen. NAV Vindafjord-Etne har arbeidsmarknadskompetanse og verkemiddel som kan nyttast inn i introduksjonsprogrammet. NAV har ansvaret for å bistå alle flyktningar som er registrert som arbeidssøkarar til å komma i arbeid. 

Lokalt næringsliv
Etne kommune har eit rikt næringsliv. Både integreringstenesta og NAV nyttar private bedrifter til praksis og arbeidstrening. NAV Vindafjord-Etne har mellom anna tett kontakt med Fikse næringsforeining og Medvind24 Næringshage om lokalt næringsliv.  

Barnehage
Barnehageplass vert søkt om der barna bur. Etne kommune har som mål at det skal vera full barnehagedekning og at nybusette flyktningar skal få raskt plass, også utanom ordinært opptak, dersom det lar seg gjer. 

SFO
Dei fleste nybusette vil ha behov for full SFO-plass og ferie-SFO, slik at foreldra kan delta i introduksjonsprogrammet. Ved ledig kapasitet kan nybusette bli tatt inn utanom hovudopptaket.  

Grunnskule 
Barn i grunnskulealder har rett til å starta på grunnskule snarast mogleg etter busetjing. Dei blir tatt inn ved skulekrinsen dei høyrer til. Det er opplæringslova som fastset retten til opplæring for alle barn i Noreg. Kommunen er plikta til å tilby elevar i grunnskulen særskilt norskopplæring  fram til dei har tilstrekkelege kunnskapar til å følgja den vanlege undervisninga. Elevar kan og ha rett på tospråkleg fagopplæring og morsmålsundervisning. Ved behov blir det søkt om at elevar startar i ein klasse lågare enn alder skulle tilseie. 

Vidaregåande skule
Vidaregåande skule er eit fylkeskommunalt ansvar. Fylkeskommunen er ansvarlege for innføringskurs i norsk språkopplæring for unge mellom 16 og 24 år. Kommunen må vera ein pådrivar for å få unge som kan ha rett på tilbodet til å søka. 

Fagområde 5: Familie og oppvekst
Barnevern
Barneverntenesta følger opp familiar med flyktningbakgrunn som har behov for tenesta på lik linje med andre familiar i kommunen. Barneverntenesta jobbar målretta for å utvikla og utvida heimebaserte tiltak, også i familiar der vanskane er omfattande og omsorgsvilkåra ikkje er tilfredsstillande. Førebygging i denne samanhengen er førebygging av plassering utanfor heimen. For å unngå at busette familiar får ei redsle for kontakt med barnevernet skal barnevernet bidra med informasjon i felles undervisning i introduksjonsprogrammet. 

Familieteam
Familieteamet driv rettleiing av familiar som har behov for det etter helselovgivinga. Det er kjend at å vera foreldre i eit nytt land kan skape mange utfordringar. Foreldre i busette familiar blir oppmoda til å kontakta familieteamet dersom dei ynskjer rettleiing. Andre einingar kan tilvisa familiar vidare til familieteamet. Familieteamet driv og endringstiltak etter barnevernlovgivinga organisert i ein bestillar/utførar-modell. Tiltaka til familiar med krigs- og flukttraume kan vera omfattande, langvarige og kompliserte. 

Helsestasjon
Helsestasjonen sine tenester for familiar og for ungdom blir tilbudd på lik linje til busette flyktningar som befolkninga elles. Det kan dreia seg om rettleiing om kost, søvn, motorikk, trivsel, språk, vekst og utvikling, samt rettleiing om samspel og spørsmål knytt til foreldrerolla. 

Foreldrerettleiing - ICDP
International Child Development Program (ICDP) er eit foreldrerettleiingsprogram som rettar seg spesielt mot foreldre med minoritetsbakgrunn. Målet med kurset er å styrka omsorga og oppveksten for barn og unge. Integreringstenesta har fleire tilsette som er sertifiserte rettleiarar av ICDP, og det skal gjennomførst obligatorisk kurs for alle deltakarar i introduksjonsprogrammet som har barn. 

Fagområde 6: Fritid og samfunnsdeltaking
Fritid 
Fritidsaktivitetar er viktig for inkludering og integrering av flyktningar. Integreringstenesta har ansvar for å følgja opp at busette flyktningar får moglegheita til å delta i fritidsaktivitetar. Det er eit ekstra fokus på barn og unge raskt skal kunne delta i aktivitetar dei ynskjer. 
Kommunen og frivilligsentralen arrangerer ulike lågterskel tilbod og aktivitetar som bidrar til inkludering. Lokale lag og organisasjonar er også sentrale i arbeidet med integrering. 

Frivilligsentralen
Frivilligsentralen bidrar til eit godt og inkluderande lokalsamfunn i Etne kommune. Frivilligsentralen er eit bindeledd mellom frivillig, offentleg og privat sektor, og ein støttespelar for frivillige lag og andre arrangørar. Frivilligsentralen arrangerer ei rekke aktivitetar, som flyktningar blir oppfordra til å delta på. 
[bookmark: _Toc155184181]
Fagområde 7: Tverrfagleg samarbeid 
Kommunen har eit tverrfagleg integreringsteam med representantar frå integreringstenesta, vaksenopplæring, skule, barnehage, helsestasjon  og frivilligsentral. Det tverrfaglege teamet har fire faste møter i året, der ein tar opp relevante tema og problemstillingar. Ved busetjing av barnefamiliar blir aktuelle einingar invitert til informasjonsmøte i førekant av busetjinga.
For heile kommunen legg bli Z-modellen grunnlaget for den samanhengande innsatsen i og mellom tenester retta mot gravide, barn, unge og familiar som det er knytt ei bekymring til. 
[bookmark: _Toc155184182]
Fagområde 8: Kommunikasjon og bruk av tolk 
Som offentleg tenesteytar skal ein informera og rettleia personar med ulike språknivå. Bruk av tolk i offentleg sektor er regulert etter Lov om offentlige organers ansvar for bruk av tolk mv. (tolkeloven). Det er tenesteytaren som har ansvaret for å finne ut om det er naudsynt med tolk og gjennomføra bestillinga. Fleire sektorar har eigne retningslinjer for bruk av tolk. Det gjeld mellom anna helsedirektoratet, utdanningsdirektoratet og NAV. Etne kommune har avtale med Noricom for kjøp av tolketenester. Det er mogleg å bestilla oppmøtetolk, skjermtolk, telefontolk og omsetjing av dokument. 
Det føreligg ei generell informasjonsplikt hos den einskilde eining. Den som tilbyr tenesta skal informera flyktningane om det dei har behov for av informasjon for å forstå og nyttiggjera seg av tenesta. Den einskilde eininga må tilpassa informasjonen til tenestemottakar slik at ein sikrar at innhaldet er forstått. 

Fagområde 9: Rasisme og diskriminering
Regjeringa har utarbeida ein handlingsplan mot rasisme og diskriminering på grunn av etnisitet og religion, samt ein eigen handlingsplan mot diskriminering av og hat mot muslimar. Planane er tverrfaglege og legg grunnlag for korleis kommunane skal jobba med tematikken. Etne kommune har ikkje lokale planar knytt til dette. 
[bookmark: _Toc155184184]
Fagområde 10: Negativ sosial kontroll
Negativ sosial kontroll og æresrelatert vald er eit tema som vedkjem alle som jobbar med flyktningar. Alle einingar må ha kjennskap til korleis ein kan førebygge, avdekke og følgje opp dette. IMDi si «Håndbok for forebygging og håndtering av negativ sosial kontroll og æresrelatert vold» skal bli nytta som førande rettleiar. Spesialiserte hjelpetenester skal kontaktast ved behov. Kompetanseteamet mot negativ sosial kontroll og æresrelatert vold er eit nasjonalt tverretatleg fagteam som bistår hjelpeapparatet i konkrete saker om tvangsekteskap, kjønnslemlestelse eller andre former for æresrelatert vald.

[bookmark: _Toc155184185]Fagområde 11: Radikalisering og ekstremisme  
[bookmark: _Toc155184188]Etne kommune og Vindafjord kommune har i samarbeid med politiet utarbeida ein handlingsplan for førebygging av radikalisering og valdeleg ekstremisme. Denne inneheld informasjon om korleis ein kan oppdage, førebygge, møte og følgja opp radikalisering og valdeleg ekstremisme. SLT-koordinator i kommunen kan vera ein ressursperson for dette fagområdet. 

[bookmark: _Toc178707822][bookmark: _Toc188443946]Vedlegg 5: Lenker til aktuelle kjelder, lovar, strategiar og planar

Bustadsosial plan Etne kommune 2024-2030 
Førebygging av radikalisering og valdeleg ekstremisme 2023
Handlingsplan mot diskriminering av og hat mot muslimer
Helsedirektoratet: Helsetjenester til asylsøkere, flyktninger og familiegjenforente
Håndbok for forebygging og håndtering av negativ sosial kontroll og æresrelatert vold
Kommuneplanen sin samfunnsdel 2016-2026
Lov om integrering gjennom opplæring, utdanning og arbeid (integreringsloven) 
Norsk som andrespråk: perspektiver på læring og utvikling
Regjeringens handlingsplan mot rasisme og diskriminering på grunn av etnisitet og religion
Regjeringens integreringsstrategi 2019-2022 
Utdanningsdirektoratet: Regelverket for minoritetsspråklige 6-16 år

